
Sámegiela stivrenjoavku 4/2023  

Lassediehtu  

Mildosat 

 

 

Evttohusbivdda (mielddus1)  

Lappi buresveadjinguovllu 
dárkkálmahttojuvvon evttohus 
sámegielat sosiála- ja 
dearvvašvuođabálvalusaid 
dorvvasteami várás 
čujuhuvvon stáhtadoarjaga 
geavahančuozáhagain jahkái 
2024 (mielddus 2)  

Golloárvvoštallan (mielddus 3) 

Vuoigatvuohtaministeriija 
muittuhančála (mielddus 4) 

Vuoigatvuohtaministeriija 
govus (mielddus 5) 

Siskkáldas ráva (mielddus 6) 
  
Dno 00/00.00.00/0000  

[31.8.2023]  almmolaš 

Ossodat    

Čálli   Tuuli Miettunen  

 

Sámegiela stivrenjoavku 4/2023 
 

Áigi 31.8.2023 dii. 17.30 

Báiki Zoom-čoahkkin 

Oassálastit  Ságadoalli Niittyvuopio-Valle Laura (Suoma Guovddáš) 

 Niittyvuopio Anni-Sofia (Gurutlihttu) 

 Keskitalo Pigga (Suoma Guovddáš) 

 Tapiola Uula (Suoma Guovddáš) 

 Aikio Ara (SDP) 

 Lukkari Sammol (Álbmotlaš Olgešbellodat) 

 Mikkola Juha-Pekka (Vuođđosuopmelaččat) 

 Anna-Katariina Feodoroff (Nuortalaččaid siidačoahkkin) 

 Marko Tervaniemi (Sámediggi) 

 Klemetti Näkkäläjärvi (Sámediggi) 

 Terhi Harju (Sámediggi) 

 Petra Magga-Vars (Sámediggi) 

 Ristenrauna Magga (Sámediggi), bođii čoahkkimii dii. 18.25 

 

 

Tuuli Miettunen, vd. ovddidanhoavda, sámegielat ja kulturmieldásaš 
bálvalusat 

  Mirja Laiti, bálvalanhoavda, sámegielat ja kulturmieldásaš bálvalusat 

  Sara Keränen, giellabargi, čoahkkima čálli 

  Miikka Ruokamo, láhkaáššiidjođiheaddji (5§) 

  Anna Lumikivi, nuortalašgiela giellabargi 

  Elen Anne Sara, davvisámegiela giellabargi 

  Anna Morottaja, anarašgiela dulka 

  Riitta Orti-Berg, davvisámegiela dulka.  

 

Ságadoalli ráhpá čoahkkima go diibmu lea 17.51  

 

1§ Čoahkkima lágalašvuohta ja mearridanválddálašvuohta 

 

142  § Doaibmaorgána mearrádusdahkanbarganvuogit  
 

Doaibmaorgána sáhttá gieđahallat ášši aitosaš čoahkkimis, mas 
čoahkkima oassálastit leat mielde čoahkkinbáikkis. Aitosaš 
čoahkkimis sáhttit geavahit elektrovnnalaš áššehálddašan- dahje 
jienastanvuogádaga. Molssaevttolaččat čoahkkima sáhttit doallat 
elektrovnnalaš doaibmanbirrasis, masa oassálastit elektrovnnalaš 
oktavuođa bokte (elektrovnnalaš čoahkkin). Doaibmaorgána sáhttá 
maiddái bargat mearrádusaid giddejuvvon elektrovnnalaš 
mearrádusdáhkanmeannudeamis ovdal čoahkkima  
 
(elektrovnnalaš mearrádusdahkanmeannudeapmi). Guovloráđđehus 
dahje dan nammadan virgehálddašeaddji vástida, ahte elektrovnnalaš 

čoahkkimiidda ja elektrovnnalaš mearrádusdahkanmeannudeapmái 
dárbbašlaš teknihkalaš rusttegat, vuogádagat ja 
diehtojohtolatoktavuođat leat áigedássidat ja diehtodorvvolaččat dan 
láhkai, mo lágat eaktudit.  
 

 
143  § Elektrovnnalaš čoahkkin  

 
Doaibmaorgána sáhttá doallat čoahkkima elektrovnnalaččat. 
Giddejuvvon elektrovnnalaš čoahkkimii sáhttá oassálastit dušše 
dakkár sajis, gos suollemassan dollojuvvon dieđut ja čoahkkimis 
gevvojuvvon ságastallamat eai leat olggobeallásačča gullanláhkái 
eaige oaidninláhkái.  
 

 
145  § Čoahkkináigi ja -báiki  

 
Doaibmaorgána mearrida čoahkkimiid áiggi ja báikki. Čoahkkin 
dollojuvvo maiddái, jos ságajođiheaddji geahččá čoahkkima 
dárbbašlažžan dahje eanetlohku doaibmaorgána lahtuin dahká 
ságajođiheaddjái evttohusa čoahkkima doallamis sin álmmuhan ášši 
gieđahallama várás. Dalle ságajođiheaddji mearrida čoahkkináiggi. 
Ságajođiheaddji sáhttá ákkastallon sivas šluhttet čoahkkima.  
 

 
146  § Čoahkkinbovdehus  

 
Čoahkkinbovdehusa addá ságajođiheaddji dahje, jos son lea 
eastašuvvan várreságajođiheaddji. Čoahkkinbovdehusas galgá 
almmuhit čoahkkima áiggi ja báikki ja čoahkkináššiid. 
Čoahkkinbovdehusas galgá máinnašit, man doaibmaorgána 
mearrádusdahkanvuogi čuovvut mange ášši buohta. Jos ášši 
gieđahallat elektrovnnalaš mearrádusdahkanmeannudeamis, galgá 
bovdehusas almmuhit, man rádjai ášši galgá gieđahallat 
elektrovnnalaččat. Áššelistu, mii sisttisdoallá čilgehusa čoahkkináššiin 
ja evttohusaid doaibmaorgána mearrádussan, sáddejuvvo 
čoahkkinbovdehusa oktavuođas. Áššelisttu dahje ovttaskas ášši 
čilgehusa ja mearrádusevttohusa sáhttit sáddet maŋŋeleabbo 
erenoamáš siva dihte. Áššelisttu mildosiid ja siidomateriála sáddet 
áššelisttu mielde árvvoštallama mielde árvvoštaladettiin 
doaibmaorgána lahtuid diehtooažžundárbbuid. Jos áššelisttus, 
mildosiin dahje siidomateriálas leat suollemassan dollojuvvon dieđut, 
áššegirjái dahkkojuvvo merkejupmi suollemassandoallamis.  

 
Čoahkkinbovdehus sáddejuvvo lahtuide ja earáide, geain lea 
mieldeorrunvuoigatvuohta dahje - geatnegasvuohta, doaibmaorgána 
mearridan vugiin. Sámegiela lávdegotti čoahkkinbovdehusat ja 
áššelisttut sáddejuvvojit suomagillii ja sámegielaiguin.  

147  § Elektrovnnalaš čoahkkinbovdehus  

 
Čoahkkinbovdehusa, áššelisttu, mildosiid ja siidomateriálaid sáhttit 
sáddet elektrovnnalaččat. Dalle guovloráđđehus dahje dan 
nammadan virgehálddašeaddji vástida das, ahte dása dárbbašlaš 
teknihkalaš rusttegat, vuogádagat ja diehtojohtolatoktavuođat leat 
geavahanláhkái.  

 

 

Láhka buresveadjinguovllus 108 § 2-3 mom: Eará doaibmaorgána go 
guovlostivra lea mearridanválddálaš, go badjel bealli lahtuin leat 
mielde. Maiddái dat doaibmaorgána lahtut gehččojuvvojit mieldeorru 
lahttun, geat oassálastet čoahkkimii elektrovnnalaččat.  

Evttohus: 

Ságajođiheaddji gávnnaha mieldeorru lahtuid ja čoahkkima 
lágalašvuođa ja mearridanválddálašvuođa. 

Mearrádus: 

Ságajođiheaddji gávnnaha mieldeorru lahtuid ja čoahkkima 
lágalašvuođa ja mearridanválddálašvuođa. 

 

2§ Beavdegirjjidárkkisteaddji válljen 

 

Lappi buresveadjinguovllu hálddahusnjuolggadusa 166 § mielde 
beavdegirjji doallamis ja sisdoalus vástida doaibmaorgána 
ságajođiheaddji. Jos ságajođiheaddji ja beavdegirjjidoalli leaba sierra 
oaivilis čoahkkima jođus, beavdegirji ráhkaduvvo ságajođiheaddji 
oainnu mielde. Beavdegirjji vuolláičállá ságajođiheaddji ja nanne 
beavdegirjjidoalli. Beavdegirji dárkkistuvvo doaibmaorgána mearridan 
vugiin. Beavdegirjji sáhttit vuolláičállit ja dárkkistit elektrovnnalaččat. 

 

Sámegiela stivrenjovkui válljejuvvo okta beavdegirjjidárkkisteaddji. 

 

Evttohus:  

Sámegiela stivrenjoavku vállje beavdegirjjidárkkisteaddji. 

Mearrádus: 

Sámegiela stivrenjoavku vállje beavdegirjjidárkkisteaddjin Marko 
Tervaniemi. 

 

3§ Bargoortnega dohkkeheapmi 

 

1§ Čoahkkima lágalašvuohta ja mearridanválddálašvuohta 

2§ Beavdegirjjidárkkisteaddji válljen  

3§ Bargoortnega dohkkeheapmi 

4§ Dárkkálmahttojuvvon evttohus sámegielat sosiála- ja 
dearvvašvuođabálvalusaid dorvvasteami várás čujuhuvvon 
stáhtadoarjaga geavahančuozáhagain jahkái 2024 

5§ Geahčastat sámegielat ja kulturmieldásaš bálvalusaid ja 
bálvalusaid ovddideapmái   

6§ Sámediggelága 9§ ráđđádallamat Lappi buresveadjinguovllus 

7§ Eará áššit 

8§ Čoahkkima loahpaheapmi 

Evttohus: 

Sámegiela stivrenjoavku dohkkeha áššelisttu mieldásaš 
bargoortnega. 

Mearrádus: 

Sámegiela stivrenjoavku dohkkeha áššelisttu ja mearrida rievdadit 
gieđahallanortnega nu, ahte paragráfat gieđahallojuvvojit ortnetvuorus 
5§, 6§, 4§, 7§. 

 

4§  Dárkkálmahttojuvvon evttohus sámegielat sosiála- ja 
dearvvašvuođabálvalusaid dorvvasteami várás čujuhuvvon stáhtadoarjaga 
geavahančuozáhagain jahkái 2024 

 

Duogáš: 

Vd. ovddidanhoavda, sámegielat ja kulturmieldásaš bálvalusat, Tuuli 
Miettunen 

Stáhta bušeahttaárvalusas sosiála- ja dearvvašvuođaministeriija 
hálddašansuorggis lea leamaš jagi 2002 rájes merkejuvvon 

stáhtadoarjja sámegielat sosiála- ja dearvvašvuođabálvalusaid 
dorvvasteapmin sámiid ruovttuguovllus (mom. 33.60.36.). 
Stáhtadoarjja vuođđuduvvá sosiála- ja dearvvašvuođaministeriija 
čielggadussii gielalaš unnitloguid vejolašvuođain oažžut bálvalusaid 
iežaset gillii. Čielggadusa evttohusa mielde sámegielat bálvalusaid 
dorvvasteapmi gáibidii erenoamášdilálašvuođaid dihte merkejuvvon 
stáhtaossodaga. Čuovvumuššan dás sosiála- ja 
dearvvašvuođaministeriija evttohii stáhta jagi 2002 
bušeahttaárvalussii váldojuvvot sierra stáhtadoarjaga sámegielat 
sosiála- ja dearvvašvuođabálvalusaid dorvvasteapmin sámiid 
ruovttuguovllus. Stáhta jagi 2023 bušeahttaárvalusa mielde 
mearreruđa oažžu geavahit stáhtadoarjaga máksimii Sámedikki bokte 
sámedikkis addojuvvon lága (974/1995) 4 §:s dárkkuhuvvon sámiid 
ruovttuguovllu gielddaide sámegielat sosiála- ja 
dearvvašvuođabálvalusaid dorvvasteapmin ja ovddideapmin. 
Doaimma ulbmilin lea dorvvastit sámegielat sosiála- ja 
dearvvašvuođabálvalusaid fidnema. Jagis 2022 mearreruđa mearri lei 
562.000 euro.  

Sámediggi lea 8.5.2023 bivdán Lappi buresveadjinguovllus 
dárkkálmahttojuvvon evttohusaid sámegielat sosiála- ja 
dearvvašvuođabálvalusaid dorvvasteapmin ja ovddideapmin 
dárkkuhuvvon mearreruđa geavaheamis jahkái 2024 
golloárvvoštallamiiguin 20.9.2023 rádjái (mielddus 1). 
Guovlluráđđehusa čoahkkináigetávvaliid dihte- Sámedikki sosiála- ja 
dearvvasvuođačálli Anne Länsman-Magga lea mieđihan Lappi 
buresveadjinguvlui lasseáiggi doaimmahit evttohusa 25.9.2023 rádjái. 

Lappi buresveadjinguovllu hálddahusnjuolggadusa 37§ mielde 
sámegiela lávdegotti bargun lea válmmaštallat guovlluráđđehussii 
evttohusa sámegielat sosiála- ja dearvvašvuođabálvalusaid 
dorvvasteapmin čujuhuvvon stáhtadoarjaga geavahančuozáhagain.  

Doaimma álggahettiin Lappi buresveadjinguovlu lea viggan dorvvastit 
bálvalusaid dorvvolaš sirdašuvvama buresveadjinguvlui. Sámegielat 
bálvalusaid dorvvasteapmin dárkkuhuvvon stáhtadoarjagiin 
ordnejuvvon bálvalusat leat sirdašuvvan buresveadjinguvlui dan 
hámis go daid leat gielddain ollašuhttán. Lappi buresveadjinguovllu 
sámegielat ja kulturmieldásaš bálvalusaid ovddideapmi lea álgojagi 
2023 áigge ovdánan nu, ahte buresveadjinguovllus leat dovddastan 
dárbbuid evttohit rievdadusaid sámegielat bálvalusaid 
dorvvasteapmin dárkkuhuvvon stáhtadoarjaga 
geavahančuozáhagaide (mielddus 2) ja golloárvvoštallamii (mielddus 
3) jahkái 2024. 

 

Evttohus:  

Sámegiela stivrenjoavku dohkkeha dárkkálmahttojuvvon evttohusa 
oktan golloárvvoštallamiiguin sámegielat sosiála- ja 

dearvvašvuođabálvalusaid dorvvasteami várás čujuhuvvon 
stáhtadoarjaga geavahančuozáhagain jahkái 2024. 

 

Mearrádus:  

Sámegiela stivrenjoavku dohkkeha dárkkálmahttojuvvon evttohusa 
oktan golloárvvoštallamiiguin sámegielat sosiála- ja 
dearvvašvuođabálvalusaid dorvvasteami várás čujuhuvvon 
stáhtadoarjaga geavahančuozáhagain jahkái 2024. 

 

 

 

5§ Geahčastat sámegielat ja kulturmieldásaš bálvalusaid ja bálvalusaid 
ovddideapmái   

Sámegielat ja kulturmieldásaš bálvalusaid vd. ovddidanhoavda Tuuli 
Miettunen ovdanbuktá sámegielat ja kulturmieldásaš bálvalusaid ja 
bálvalusaid ovdáneami dili.   

 

Evttohus:    

Sámegiela stivrenjoavku merke sámegielat ja kulturmieldásaš 
bálvalusaid ovddideami geahčastaga diehtun.    

 

Mearrádus: 

Sámegiela stivrenjoavku merke sámegielat ja kulturmieldásaš 
bálvalusaid ovddideami geahčastaga diehtun. Diagovvaovdanbuktin 
sáddejuvvo lahtuide e-boasttas.   

 

 

6§ Sámediggelága 9§ ráđđádallamat Lappi buresveadjinguovllus 

Duogáš: 
Sámegielat ja kulturmieldásaš bálvalusaid vd. ovddidanhoavda Tuuli 
Miettunen 

 

Sámediggelága 17.7.1995/974 mielde eisseválddit ráđđádallet 
sámedikkiin buot viidát váikkuheaddji ja mearkkašahtti doaimmaid 

birra, mat sáhttet njuolga ja earenomáš vugiin váikkuhit sápmelaččaid 
sajádahkii álgoálbmogin ja mat gusket sámiid ruovttuguovllus:  

  1) servodatplánemii;  

2) stáhtaeatnama, suodjalanviidodagaid ja meahcceguovlluid 
dikšumii, geavaheapmái, láigoheapmái ja luohpadeapmái;  

3) ruvkeminerálaid ohcama ja ávkkástallama sihke stáhta eana- ja 
čáhceguovlluin dáhpáhuvvi golleroggama; (10.6.2011/626)  

4) sápmelaččaid kulturhápmái gulli ealáhusa láhkamearráduslaš 
dahje hálddahuslaš nuppástussii guoski ášši;  

5) sámegielat ja sámegiela skuvlaoahpahusa ja sosiála- ja 
dearvvasvuođabálvalusaid ovddideapmái; dahje  

6) eará vástideaddjilágan sápmelaččaid gillii, kultuvrii dahje sin 
sajádahkiin álgoálbmogin váikkuheaddji áššái. 

 

Vuoigatvuohtaministeriija lea čállán muittuhančállaga OM 2/551/2017 
(mielddus 4) ja govvosa (mielddus 5), maidda leat čohkkejuvvon 
buorit geavadagat ráđđádallangeatnegasvuođa ollašuvvamis 
eisseválddiide. Lappi buresveadjinguovlu čuovvu 
vuoigatvuohtaministeriija čohkken buriid geavadagaid čađahettiin 
sámediggelága 9§ ráđđádallamiid. Lassin Lappi buresveadjinguovllus 
čuovvut buresveadjinguovllu siskkáldas rávvaga sámediggelága 9§ 
ráđđadallamiid birra (mielddus 6). Siskkáldas rávvagis linjejuvvo 
dárkileappot ráđđádallandárbbu dovdámis, ráđđádallamiid 
válmmaštallamiin ja ráđđádallamiid oasseváldiin Lappi 
buresveadjinguovllus. 

 

Evttohus:  

Sámegiela stivrenjoavku evttoha guovlluráđđehussii dohkkehit Lappi 
buresveadjinguovllu siskkáldas rávvaga sámediggelága 9§ 
ráđđádallamiid čađaheamis.  

Mearrádus: 

Sámegiela stivrenjoavku evttoha guovlluráđđehussii dohkkehit Lappi 
buresveadjinguovllu siskkáldas rávvaga sámediggelága 9§ 
ráđđádallamiid čađaheamis.  

 

Miikka Ruokamo vulggii eret čoahkkimis dii. 18.18. 

7§ Eará áššit 

 

 

8§ Čoahkkima loahpaheapmi 

 

Evttohus:  

Ságadoalli loahpaha čoahkkima.  

Mearrádus: 

Ságadoalli loahpaha čoahkkima dii. 18.35.  

 

 

 

 

Mildosat   

Evttohusbivdda (mielddus1)  

Lappi buresveadjinguovllu dárkkálmahttojuvvon evttohus sámegielat sosiála- ja 
dearvvašvuođabálvalusaid dorvvasteami várás čujuhuvvon stáhtadoarjaga 
geavahančuozáhagain jahkái 2024 (mielddus 2)  

Golloárvvoštallan (mielddus 3) 

Vuoigatvuohtaministeriija muittuhančálá (mielddus 4) 

Vuoigatvuohtaministeriija govus (mielddus 5) 

Siskkáldas ráva (mielddus 6) 

 

Juohkin 

Diehtun 


